
Mál: 2610033 - Uppbyggingarsamningur og innviðauppbygging í tengslum við hótelbyggingu 

Tillaga: Með vísan í tillögu B lista Framsóknar og óháðra á sveitarstjórnarfundi 1395.8.9.26, um stofnun 

„Byggðarráðs Strandabyggðar“ og bókun Vegvísis um að „farið yrði í frekari vinnu til að móta reglulega 

vinnufundi og nýta erindið sem grunn að frekari útfærslu“, leggur Strandabandalagið til að settur verði á 

vinnuhópur án tafar, með bakland í Samþykkt um stjórn og fundarsköp í Strandabyggð, og hefði það 

hlutverk að semja við Hótel Strandir ehf um uppbyggingarsamning og þróun innviða á Jakobínutúni, í 

tengslum við hótelbyggingu Hótels Stranda ehf. Í vinnuhópnum ættu sæti oddvitar allra lista og 

sveitarstjóri. 

Greinargerð: Fyrir liggur samkomulag um að hefja gerð uppbyggingarsamnings milli Strandabyggðar og 

Hótels Stranda ehf, þar sem innviðir í tengslum við hótelbyggingu við Jakobínutún og breytingar á 

umhverfi tjaldsvæðis, íþróttamiðstöðvar og sundlaugar, verði skilgreint.  Innviðasamningurinn er næsta 

skref milli sveitarfélagsins og Hótels Stranda ehf, og er mikilvægt að hann fari að taka á sig mynd, enda 

þarf að horfa til einstakra liða hans í fjárhagsáætlanagerð sem sveitarstjórn vinnur 

að.  Uppbyggingarsamningurinn er einnig mjög mikilvægur fyrir Hótel Strandir ehf í samskiptum þeirra 

við hugsanlega fjárfesta og rekstraraðila. 

Það er mikið hagsmunamál, að hótelbyggingin komist á framkvæmdastig sem fyrst, enda atvinna og 

tekjur fyrir sveitarfélagið í húfi. 

